
Мушриклар қабрларига яқин қурилган масжид

Савол: Мушриклар қабрларига яқин қурилган масжидда намоз ўқишлик ҳукми нима? У билан қабрлар ўртасида девор мавжуд. Қабрлар масжиднинг шарқ томонида. Эгалари қабрлар кавланишига рози бўлмадилар ва масжид қурилиб, шифти кўтарилди.

Жавоб: Қабрлар билан масжид ўртасида кўча ёки очиқ бўшлиқ бўлиши каби иккисининг ораси тамоман ажратилган бўлса, бас, намоз ўқишликдан монелик йўқ. Қабрлар хоҳ мусулмонларники ёки кофирларники бўлсин.

Тавфиқ Аллоҳдан. Аллоҳ таоло пайғамбаримиз Муҳаммадга, у кишининг аҳли-оила ва саҳобаларига саловату саломлар йўлласин.

